
DITILMINAZIONI 
 

N°. 50 di lu 29/06/2023 
 

Pruposta N° 198 di lu 29/06/2023 
 

 
 

Lu rispunsàbbili di l’Área Affari Generali  
Uffíciu Affari Istituzionali 

 

VISTU lu Dicrettu di lu Síndacu di lu Comuni di Sant’Antoni di Gaddura n. 2 di 

lu 02.03.2023 chi cunfariggja l’ingàrrigu di Rispunsàbbili di l’Área Affari 

Generali a la Dott.ssa Alessandra Derosas; 

 

PRIMISSU   chi   ill’assuntu di la Campagna Contr’a li Fochi Buschivi    (Campagna   

Antincendio   Boschivo - C.A.I.B.), l'Aginzia regionali FORESTAS opariggja innant’a 

tuttu lu territtóriu regionali pal mezu di li só òmini, ulganizzati pal Silvíziu Territoriali; 

 

CUNSIDARATU   chi dugn’annu,   in   occasioni   di   li mintuati  C.A.I.B.   lu 

Comuni di    Sant’Antoni di Gaddura, illu miramentu di la nizissària e diuta 

collaborazioni, poni a dipusizioni di l’Aginiza FORESTAS locali addighenti a 

stragnà li scuadri impignati illa priidènzia di li fochi; 

 

VISTA la rinchesta prot. n. 2834 di lu 26/06/2023 intigrata cun notta prot. n. 2883 

di lu 28/06/2023 pa’ la cunzissioni di l’autorizzazioni pa’ l’usu di li locali comunali 

ill’assuntu di la   C.A.I.B.   2023   ex   scola   elementari   di   Priatu,  trasmissa   da 

FORESTAS – Silvíziu Territoriali di Tèmpiu Pausania e appudarata a lu 

protocollu di l’Enti a lu n. 4059 di lu 26/06/2023 e notta intigrativa prot. n. 4121 di lu 

28/06/2023; 

 

PRIZZISATU chi cussì comu si deduzi da l’istànzia supramintuata, li locali 

sarani trattati com’e appoggju e stragnarani li scuadri impignati ill’attivitai di 

priidènzia di li fochi buschivi pa’ la durata intrea di la Campagna Contr’a Li 

Fochi 2023 di la Regioni Saldigna; 

 

CUNSIDARATU chi la cunzissioni di li locali mintuati à impultànzia fundamintali 

pa’ la gistioni di l’emelgènzii casgiunati da li fochi e rispondi a li bisogni di la 

cullittivitai locali; 



 

Detelminazioni Àrea Affari Generali 50 / 29/06/2023 

 

PRESU ATTU di la dispunibiltai immidiata di li locali di l’ex scóla elementari di la 

frazioni di Priatu, immóbili in pussessu di li reccuisiti minimi pà l’usu rinchestu; 

 

VISTU lu regulamentu pa’ la cunzissioni in usu di immóbili di prupriettai di lu 

comuni di Sant'Antoni di Gaddura appruatu cun Dilibbarazioni di lu Cunsiddu 

Comunali n. 18 di lu 18.06.2019; 

 

RILIVATU, cunfolma a lu pridittu Regulamentu: 

- chi li finalitai di l’istànzia in uggjettu so tra chissi priisti a l’alt. 2; 

- chi la mudalitai di gestioni di la Cunzissioni è chissa di tippu Ricurrenti 

cunfolma a l’alt.3;  

- chi cunfolma a l’alt. 8 so isintati da lu pacamentu di la tariffa l’istituzioni 

púbbrichi  (Amministrazioni di lu Satu, Regioni, Pruinci, Comuni, Scoli); 

 

ACCILTATA l’ulgenzia di lu casu; 

 

VISTU lu Statutu Comunali; 

 

VISTU lu T.U.E.L. 18 austu 2000, n. 267; 

 

RICUNNOTTA la próppia cumpitènzia a dichjarà la regularitai ténnica di la 

prisenti detelminazioni; 
 

DITILMINIGGJA 

 
1. Li primissi facini palti intigranti e sustanziali di lu prisenti pruidimentu; 

 
2. Di cunzidí dibbata, pa’ li rasgioni mintuati in primmissa, l’usu di locali di l’ex scola 
elementari di la frazioni di Priatu a l’Aginzia FORESTAS – Silvíziu territoriali di 
Tèmpiu Pausania, pa’ l’usu di l’istessi com’e appoggju pa’ li scuadri impignati 
ill’attivitai di priidènzia di li fochi buschivi ill’assuntu di C.A.I.B. 2023; 

 

3. Di fissà la durata di la cunzissioni in uggjettu pa’ lu periodu 01/07/2023 – 

31/10/2023; 

 
4. Di stabilí chi lu cunzissiunàriu  è direttamenti rispunsàbbili in sedi penali, 

zivili e patrimuniali di l’attivitai indrentu a li locali cunzessi in usu e di li danni 

casgiunati a li strutturi, la mubília, l’attrezzaturi e a li passoni in frà di lu 

periodu di la cunzissioni mattessi e illu casu chi, scaduta la cunzissioni, pal 

cassisia muttiu, dúlghia l’occuppazioni di li locali. 

 
L'istruttori: Martina Pileci 

 

Lu Rispunsàbbili di l’ Area Affari Generali  

Alessandra Derosas 

PUBBRICAZIONI 

 

La prisenti ditilminazioni è stata pubbricata in còpia a l’Albu di l’Enti i vi 

felmarà pal 15 dí 

 

 

Lu rispunsàbbili di lu settori 
F.tu Alessandra Derosas 

 
 

Còpia Cunfolma a l’Origjinali par usu Amministrativu.  

S’Antoni di Gaddura, Lì, / /   
 

 

Lu rispunsàbbili di lu settori 
F.tu Alessandra Derosas 

 


